
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রথম পরিচ্ছেদ।
৭১


 ৩য়। সেই প্রদেশ হইতে তাঁহাদিগের মাতৃভাষার একে বারে দূরীকরণ।

 ৪র্থ। লণ্ডন-মিশনারি-সমিতির সভ্যগণের কথায় গভর্ণমেণ্টের বিশ্বাস ও তাঁহাদিগের পরামর্শানুযায়ী কার্যনির্ব্বাহকরণ।

 ৫ম। ইংলণ্ডের দুঃখবিমোচনকারিণী সমিতির সভ্যগণ (যাঁহারা বুয়রদিগের বিপক্ষে সময় সময় অনেক কথা বলিয়া থাকেন) তাঁহাদিগের কথায় গভর্ণমেণ্টের বিশ্বাস।

 ৬ষ্ঠ। উপযুক্তরূপ ক্ষতিপূরণ না করিয়া, গভর্ণমেণ্টের দাসব্যবসা একেবারে উঠাইয়া দেওয়া।

 ৭ম। সেই প্রদেশীয় অসভ্যজাতি ও বুয়রদিগের প্রতি গভর্ণমেণ্টের সমান ব্যবহার।

 ৮ম। গভর্ণমেণ্ট (দুষ্পাঠ্য) সহিত বন্ধুত্ব স্থাপন করিবার আশায় অসভ্যজাতির হস্ত হইতে বুয়রদিগের ধন মান ও জীবন রক্ষা করিবার উপায় না করা প্রভৃতি।

 এইরূপ নানাকারণে, ইংরাজদিগের উপর অসন্তুষ্ট হইয়া, সীমান্তপ্রদেশীয় বুয়রগণ, তাঁহাদিগের শকটসকল বাসোপযোগি দ্রব্যাদি ও গুলি বারুদ প্রভৃতিতে পূর্ণ করিয়া, দলে দলে আপন আপন বাসস্থান পরিত্যাগপূর্ব্বক, নুতন স্থানে উপনিবেশ সংস্থাপনের নিমিত্ত, গমন করিতে আরম্ভ করিলেন। ক্ষমতাশালী ও গণ্যমান্য লোকদিগের মধ্যে এক এক ব্যক্তি ঐরূপ এক এক দলের নেতৃত্ব গ্রহণ করিলেন। এইরূপে দলবদ্ধ হইয়া গো, মেষ ও অশ্বাদি সঙ্গে লইয়া, ক্রমে ক্রমে তাঁহারা উত্তরদিকে গমন করিতে লাগিলেন। এইরূপে ক্রমাগত চলিয়া, তাঁহারা অরেঞ্জ নদী ও তাহার উত্তর পার্শ্বস্থ সমতল-

